
رەنگی لێوت 
بەپێی رەنگی پێیستت هەڵبژێرە

زۆربەی ئافرەتان بەهۆی ناشارەزایی لە رەنگی پێستی خۆیان، دەچن رەنگێكی 
هەڵە بۆ بۆیە و سووراوكردنی لێویان هەڵدەبژێرن، بەم هۆكارەش جوانی لێو و 

رووخساریان دەشێوێنن و نەشیاوی دەكەن.
 پسپۆڕێكی جوانكاری بە ناوی )عەبیر ساد( دەڵێ: لێو، بەشێكی سەرەكییە لە جوانیت، 

بۆیە دەبێ هەڵبژاردنێكی دروستی بۆیە و سووراوی لێو بەپێی رەنگی پێستت دیاری بكەیت، 
ئەگینا جوانیت لە دەست دەدەیت.

 بەم چەند رێگەیە شارەزای رەنگی پێستت و جۆری سووراوەكەت بە : 
- پێستی سپی و كراوە: ئەوانەی رەنگی پێستیان كراوەیە و سپیە، پێویستە رەنگەكانی لێوی 

رەنگی گوڵ و بێجی ئاچوغ و نیۆد هەڵبژێرن، هەروەها رەنگە تۆخەكانیش وەك: سوور و 
پرتەقاڵی و بریقەش دەكرێت بەكاربهێنرێت.

- پێستی ئەسمەر: ئەوانەی رەنگیان ئەسمەرە و پێویستیان بە رەنگەكانی نیۆد و گوڵی تۆخ 
و سووری تۆخ بۆ لێویان دەبێ، هەروەها رەنگی نەرم و هێمنیش دەكرێت وەك: پەمەیی، 

بێجی تۆخ، بەڵام دەبێ رەنگی لێوت تێكەڵی رەنگی ماكیاژت نەبێت. 
- پێستی گەنمی: ئەوانەی رەنگی پێستیان نێوان سپی و ئەسمەرە، كە 

بە گەنمی ناسراوە، پێویستە رەنگەكانی سووری نەرم و پەمەیی 
تۆخ و قاوەیی بۆ لێویان هەڵبژێرن، هەروەها دەشتوانن 

پرتەقاڵی و بێجیش لە لێویان بدەن.

ئێكسسوار و تەوقەكانی پرچ بەستن
هەموو ئافرەتێك بۆ بەســتن و رێكخســتنی پرچی پێویســتی بە زیاتر لە ئێكسســوار و 
تەوقەیەك دەبێ، هەندێ جاریش تەنیا بۆ جوانكاری و سەرنجڕاكێشتركردنی قژیان، دەبێ 

چەند ئێكسسوارێك بە پرچیانەوە بكەن، بەڵام نابێ زێدەڕۆیی لە بەستنی ئێكسسوارەكانی 
پرچدا بكرێت، چونكە لەو حاڵەتەدا قژ نەشاز و نەشیاو دەبێت.

پێویســتە خانمــان لــە وەرزی بەهــاردا، گرنگــی بــە ئێكسســوارەكانی پرچ و قــژ بدەن، 
بەهــۆی ئــەوەی مــۆدی ئێكسســوارەكان بــاو دەبێتــەوە و هەروەها هەوا و كەشــی ئەو وەرزە، 

ئارایشتی پرچی خانمان تێكدەدات و دەیشێوێنێت، تەنانەت كچانی نمایشكاری جلوبەرگیش 
وەك: جیجی حەداد و كینداڵ گینەر و ئەلیساندرا ئەمبرۆسۆ، چەندین تۆقە و ئێكسسواریان 
بە پرچەوەیە كاتێك بەشــداری لە نمایشــێكی جلوبەرگ دەكەن. ئەو چەشــنە ئێكسسوارانەی 
لــەم وەرزەدا بــاون بریتییــن لــە: تەوقــەی شــێوەی كەزی و پــان و باریك و چەمــاوە، هەروەها 

زنجیری كەوانە كە لە قوماشــە، هەروەها تۆقەی مووروو و كریســتاڵی قاش گەورە، هەروەها 
ئێكسســواری ورد و تەوقەی بچووكی پلاســتیك و ســتیلیش، مۆدێكی باوی ئێكسســوارەكانی 

پرچن.

ئاشنای مۆد و شێوازەكانی 
جینز بە

شێوازی جلوبەرگ، لەسەر مۆدی تازە رێگە دەگرن و بەرەو ئەو مۆدانە دەچن 
كە خواســت و ویســتی خانمانیان لەسەرە، زۆربەشیان بە دوای جلەكانی كاسوال و 
مۆدەدا وێڵن و هەردەم حەز بە جۆرە جلێك دەكەن و پێیان خۆشە لە هەموو شوێنێك 
ئەو جلە بپۆشن، جینز یەكێكە لەو جلانەی كە هەمیشە بە بەشی سەرەوە، یان خوارەوە، 

خوازراوە لەلایەن خانمانەوە، چونكە لەبەركردنی خۆشە و جەستەش جوانتر نیشان دەدات، 
لێرەوە ئاشنای ئەو شێوازانە بە كە بۆ جینز دانراون:

- قەمیســی جینز لە رەنگی ئاســمانی و لەگەڵ پانتۆڵی جینزی رەش یان شــەكەری، 
لەگەڵ پێڵاوی پاژنە بەرز و جانتایەكی رەش زۆر پێكەوە گونجاون .

بــە نەخشــی )نیمچــە شــاراوە –  - مۆدێكــی دیكــەی جینــز، چاكێتــی دەنیــم 
Patchwork( لەگەڵ تەنوورەیەكی جینزی كورت و قەمیســی ســپی، هەروەها 

پێڵاوی پێست و جانتای قوماش جینز.
- پانتۆڵێكی جینزی رەنگ ســوور و كەمەر بڵند، لەگەڵ بلووزێكی پەمووی 

سپی و پێڵاوێكی سپۆرت، بۆ كاتی سەردان و گەشت بەكاردێت.
پانتۆڵێكــی جینــزی دەنیــم، واتە ئەوەی بە شــێوازی بۆڕی ناســراوە، لەگەڵ   -

قەمیســێكی هێڵــكاری رەنگاوڕەنــگ و پێڵاوێكــی فەرمــی و كەســایەتی بەرز 
لەپێی بكە.

- هەروەها دەتوانی تەنوورەیەكی شــێواز یەكســان – عەدل و بلووفەری 
نیمچــە كــراوەی هێڵدار و ســەندڵێكی ناســك پێكــەوە هەڵبژێری، تا 

ناسكتر نیشانت بدات.

كۆنترین رێگا لە جیهان
رەنگــە بەلاتــەوە ســەیر بێــت كــە بــە رێگایەكــدا بڕۆیــت و 
پێــت بڵێــن ئــەوە كۆنتریــن رێــگای جیهانــە تا ئێســتا ماوە، 
بــەڵام تەمەنــی ئــەو رێگایــە كە نــاوی )رۆمــان كۆلۆنیال(
ـــە، دەگەڕێتەوە بۆ )1800( ساڵ لەمەوبەر و رێگایەكە لە 
ســەردەمی رۆمانییەكان دروســت كراوە و دەكەوێتە باكووری 

وڵاتی جەزائیر. 
ئەگەرچــی زۆربــەی رێــگا كۆنــەكان لە ســاڵانی ســەد و 
دواتری زایینی دروســت كراون و نەماون، بەڵام ئەو رێگایە 
ئێســتا لــە نزیك شــاری )تیمقاد(ی جەزائیــرە، درێژییەكەی 
دەگاتــە )3380( كیلۆمەتــر واتە نزیكــەی )2100( میلە، 
بەهــۆی ئــەوەی فەرامۆش كــراوە ئەگینا رەنگــە ریزبەندی 
بەدەســتهێنابووایە و  )7( ســەیر و ســەمەرەكانی جیهانــی 
ببووایە بە )8( سەیر و سەمەرەكەی جیهان، ئەو رێگایە لە 
وشــكانی دەریــای ئەتلەنتیك دەســت پێــدەكات و بە درێژایی 
رووبــاری نیــل رێگــە دەگرێــت و بــەرەو كیشــوەری ئەفریقیا 

دەچێت.

ماسی باڵۆن
هەمیشــە جوانی و رەنگاورەنگی ماســییەكان مرۆڤی سەرمەســت كردووە، جگە لەوەی لە نێو ئاوی 
دەریادا ســەیریان دەكەین، زۆرێك لە خەڵكیش ماســی جوانی و زینە لە ماڵەكانیدا دادەنێن و ئارامییان 
بــە جووڵــە و مەلەكردنیــان دێــت، دەگوتــرێ نزیكــەی )2( ملیــۆن جۆرە ماســی هەن، بــەڵام جوانترین 
 )balloon-fish( و ســەیرترینیان ماســی باڵــۆن و میزەڵانــە، ئــەو جۆرە ماســیە بە ناوی زانســتی
ناســراوە، دۆزینــەوەی ســەرەتایی ئــەو چەشــنە ماســییە لەلایــەن لێكۆڵەرەوەیەكــی ئوســتراڵی بە ناوی 
)فیرۆدیس نیپۆڵس( بوو، ئێستاش چەندین نموونەی جۆراوجۆری لە تاقیگەكەی هەڵگرتووە، تەنانەت 
هەندێكیشی بۆ فرۆشتن داناوە كە نرخی هەر ماسییە باڵۆنێك بە )22( دۆلارە، جەستەی ئەو ماسییە 
وەك میــزەڵان وایــە، كــە خــڕ و پــڕە لە شــێوەدا، لە پێكهاتەش بڕێكی زۆری گۆشــت لــە خۆ دەگرێت، 
بەم چەشــنە ئەو جۆرە ماســییە لە جووڵ و راكردندا هێواشــە، هەر بۆیە نێچیرێكی ئاســانە بۆ ئەوانەی 

دەیانەوێ راوی بكەن و بیگرن. 

شێری رەنگ سپی! 
هەردەم زانیومانە كە رەنگی شــێر و پڵنگ زیاتر لە رەنگی زەرد و بە خاڵ و هێڵی رەشــەوەیە، تەنانەت رەنگی چەند 
جۆرە شــێرێك لە رەنگی زەردی تۆخ و ئاچوغن، ئەی ئەگەر شــێرێكی ســپی بەرچاوت كەوت، ئەوكاتە پێویســت ناكات 
سەرســام بیت، چونكە لە دواترین لێكۆڵینەوە و گەڕاندا، شــێری سپیشــیان دۆزییەوە، ئەو جۆرە شــێرە لە ســاڵی )1928( 
 Chris -دۆزرایــەوە و كەچــی دڵنیــا نەبــوون لــە رەنگەكەی، دواتر لە ســاڵی )1970( لە كتێبەكەی )كریــس ماكبراید
McBride(، بــاس كــراوە، نــاوی شــێری ســپی بریتییە لــە )ئەلبیینۆ – Albino(یە، لە ناوچــەی )تیمباڤاتی( لە 
باشــووری ئەفریقیا دۆزراوەتەوە، ژمارەیان تەنیا نزیكەی )300( دانەیەك دەبێت، هۆكاری رەنگی ســپی ئەو شــێرە، بۆ 
پێكهاتەی جیناتی زاوزێیانە و بەم جۆرەش لە رێرەوی سرووشتی خۆیان لایانداوە و رەنگی لە زەردەوە بۆ سپی گۆڕاوە، تا 
ئێستا رێگە نادەن هیچ جۆرە شێرێكی دیكەی جگە لە سپی نزیكی ئەو كۆمەڵەیە بكەوێتەوە، مەبەستیشیان پارێزگاری 

كردنە لەو شێرە سپییانە، هەروەها راوكردن و كوشتنیشی قەدەغەیە.

- یەكێكی نەفام تازە ئۆتۆمبێلی 
دەهاژوژت، لە ناكاو لە دوو كەســی 
دا و یەكێكیان مرد و ئەوەی دیكەش 
بریندار بوو، بەردەوام هاواری دەكرد، 
شوفێرەكەش بە بریندارەكە دەڵێ: بۆ 
هاوار دەكەی و ئەوە وا مردووە قسە 

ناكات!

نـــــوكــــتە

گۆزە 1/20 - 2/18
چــاو لــە رابــردوو مەكــە و هەمیشــە بــەرەو ئاســۆی 
داهاتــووت كار بكــە. دڵتەنگیــت پێوەنــدی بــە كەســانی 
دیكــەوە نییــە و لەلایــەن خۆتــەوە چارەســەری بكــە. ئەو 
رابــردووەی كــە دەمێكە دەتەوێــت لەبیر خۆتــی ببەیتەوە، 
ئەمجارەیــان بەرۆكــت بەردەدات و لێــت دوور دەكەوێتەوە و 

زیاتر یارمەتی كەسانی نزیكت بدە. 

نەهەنگ 2/19 - 3/20
كەســێكی ســادە و ساكار بە لە رەفتار و كردەوەت و 
هەمیشــە پشــتی ئەوانە بگرە كە هەست بە ونكردنی 
خۆیــان دەكــەن و هــەوڵ بدە رێگەیان نیشــان بدەیت. 
ئــەو كەســەی لــە دڵتە هەمیشــە بەرژەوەنــدی تۆی 
بــەڵام جــار جــار تووشــی كێشــەت دەكات،  دەوێ، 

پێویستە خۆت یارمەتی خۆت بدەیت.

كاوڕ 3/21 - 4/19
كێشــەكانت مانــای ئــەوە نییە كە بە هەڵــە كارەكانت 
ئەنجــام داون، زۆربــەی جــار هەوڵــەكان ناگــەن بــەو 
ئەنجامــەی خــۆت دەتەوێت. دڵنیابــە داهاتووت بەرەو 
باشی دەچێ، بەم زووانە چەند هەڵوێستێكی كەسانی 
دیكــەت بــۆت دەردەكەوێــت و بــە دڵت نابــن، هەوڵ بدە 

لێیان دوور بكەویتەوە.

شێر 7/23 - 8/22
گەورەیــان  ئەنجامێكــی  رابــردووت  بڕیارەكانــی 
بــۆت هێنایــەدی، ئــەو هەوڵانــەی ئێستاشــت بەرەو 
داهاتوویەكــی باش دەچێ. كارێك مەكە كەســانی 
دیكە پێی بێزار و ناڕەحەت بن. پێویســتە زیرەكانە 
لە داهاتووی خۆت بڕوانیت بۆ ئەوەی كاریگەری 

خراپی لەسەر ژیانت نەبێت.

گوڵەگەنم 8/23 - 9/22
ئەوانــەی لەگەڵــت هاوســۆز و هــاوڕان جێگەیان لەلای 
خــۆت بكەرەوە و لە دەســتیان مــەدە، چونكە ئەگەر لێت 
دوور بكەونەوە لە داهاتوودا پەشیمان دەبیتەوە. ماوەیەكە 
سەردانی كەسانی دەوروبەرت كەم كردۆتەوە و هەمیشە 
دەتەوێت ئەوانی دیكە ســەردانت بكەن، ئەوە بە سوودی 

تۆ نییە و هەوڵ بدە كەسێكی هێمن و سادە بیت.

تەرازوو 9/23 - 10/22
ئــەو كاتــەی پێویســتت بــە كەســێكە، دڵــی مەڕنجێنــە و 
هاوبەشــی كێشــە و كارەكانــی بكــە. مەهێڵــە كاردانــەوەی 
پێشــووت كاریگــەری لــە ســەر ژیانــی ئێســتات هەبێــت. 
خەریكــە ئــەو ماوەیــە كارەكانــت رێگەی راســت دەگرن و 
تۆش بە شێوازێكی باشتر خۆتی بۆ ئامادە بكە، چونكە 

لەوانەیە تووشی سەرئێشەت بكات.

- پەندێكی كوردی هەیە باس لەوانە 
دەكات كە لە نێو جەنگ و شەڕدا نین و 
خۆیان بە ئازا دادەنێن، كە دەڵێ: ئەوەی 
لە شــەڕدا نەبێ شــیری تیژە! لەلایەكی 
دیكــەوە ناپلیــۆن بۆناپارت-یــش دەڵــێ: 
چەندە ئاســانە باســی ئازایەتی بكەیت، 
كاتێك خۆت لە گۆڕەپانی جەنگ دوور 

بیت. 

پەند و وتە

- شانشینی ئاشتی
وتاربێــژ و وێنەكێشــی  بیرۆكەیەكــی جوانــی سرووشــتی 
ئەمریكــی )ئێــدوارد هیكس(ـــە كــە لــە ســاڵی )1789( لە 
ئەمریــكا لەدایكبووە، بیرۆكەكانی بریتیی بوون لە كێشــانی 
تابلــۆ و وێنــەكان كــە لــە رەواڵــەت و سرووشــتێیكی خەیاڵی 
راستەقینەدا لە بیر و باوەڕی هەڵدەقوڵا، وەك ئەو تابلۆیەی 
كــە لــە ســاڵی )1834( كێشــاوە. وێنەكە بــە درێژی )90( 
ســەنتیمەتر و پانی )76( ســەنتیمەترە، تابلۆیەكی زەیتییە و 
ئێستا لە گەلەری نیشتیمانی لە ئەمریكا پارێزراوە، ئێدوارد 

هیكس لە ساڵی )1849( كۆچی دوایی كردووە. 

تابلـــــــــــــۆ

جلی بەتانی و لێف دەركەوت!

جلی لێف داهێنانێكی تازە و بەســوودە، ئەو جلە تازەیە كە 
بــۆ دەرەوە و ماڵــەوە لەبــەر دەكرێت، دەتوانیــت لە ماڵەوە وەك 
پێخەفــی خەوتــن بــە خۆتیدا بدەیت، لەو كاتــەی لە خەویش 
هەڵدەستی، دەتوانی بە هەمان ئەو جلەوە بێتە دەرەوە، هەمان 
شــێوەی جلوبەرگی هەیە، ئەو كارە بیرۆكەی )گۆری ئان(

ـە و بە ناوی جلی لێفی )سۆڤیت-Suvet(ی ناساندووە. 
قــەدی جلــە لێفەكــە تێكناچــێ و بــۆ مــاڵ و دەرەوە لەبــەر 
دەكرێت، )ســوزان كانوون(، ئەو ئافرەتەیە كە ئەو جلە لەبەر 
دەكات، دەڵێ: بەیانیان هەر بەو جلەوە دەرۆمە سەر كارەكەم 

و كەسیش گلەیی لێنەكردووم و سوودم لێی بینیوە.

ژمارە )1062(  2016/2/15

گا 4/20 - 5/20
كاتێــك ناتێگەیشــتن لــە نێوان خۆت و كەســانی 
دەوروبەرت دروست دەبێ، پێویست ناكات خۆت لە 
هەمووان یاخی بكەیت، بەڵكو هەوڵی تێگەیشتنی 
دروســت لــە دەوروبــەرت بدە و بە هێمنــیء زیرەكی 

هەڵســوكەوتی لەگەڵــدا بكــە، مەهێڵــە تووڕەبــوونء 
هەڵچوون بە سەرتدا زاڵ بێت.

دووانە 5/21 - 6/20
ئارەزووەكانت مانای گەورە دەبخشن و بەمەش دەبێ 
هەوڵــی زیاتریــان بۆ بدەیت، چونكە فەرامۆشــكردنیان 
كاریگــەری دەخاتــە ســەر ژیانــت، بــۆە پێویســتە لــە 
نزیكەوە كاریان لەســەر بكەیت. ئەو كەســەی لە نزیكتە 
هەمیشە چاكەی تۆی دەوێت و بڕیارەكانتان با هاوشێوە 

بن بۆ ئەوەی زیاتر سەركەوتوو بیت. 

قرژاڵ 6/21 - 7/22
كاتێــك دەســت بە كارێك دەكەی، لێــی دوور مەكەرەوە و 
بــە تــەواوی بــە دوایدا بــڕۆ. ئەو كاتەی لەگەڵ كەســانی 
نزیكــت دەبیــت، دڵخــۆش و ئارامیــت پێوە دیــارە، هەوڵبدە 
تەنیــا نەبیــت. ئــەو رووداوەی رابــردوو مانــدووی كردووی، 

بــەڵام زۆری پێناچێــت بــۆت روون دەبێتــەوە و بە چاكە بۆت 
دەگەڕێتەوە.

دووپشك 10/23 - 11/21
بــڕوا بــە هەمــوو كەســێك مەكــە كە بــە رووكەش 
لەگەڵــت گەشــە و لــە ژوورەوە نیــازی پــاك نییە، 
لــە كەســانی دەوروبــەرت تێبگــە و بیرۆكەكانیــان 
بخوێننــەوە. هــەر كاتــە و لەســەر كارێــك مــەڕۆ، 
هەوڵبدە كارەكانت لە كاتی خۆیدا جێبەجێ بكەیت 

و كامەیان سەری گرت، پێی رازی بە.

كەوان 11/22 - 12/21
لاسایی كەسانی نەشیاو مەكەوە، بەڵكو دەتوانی 
تەنیــا لــە شــێوازەوە چاویان لێــی بكەیت، چونكە 
لاســایی كردنــەوەی رەفتاریــان بــە خراپــە بــۆت 
دەگەڕێتــەوە و كەســایەتیت تێكدەدات. تا ئێســتا 
كارەكانــت بــە جوانــی رێگەیــان گرتــووە و كاتێك 
كێشە و گرفت سەرهەڵدەدەن، زوو چارەیان بكە.

گیسك 12/22 - 1/19
رامەكە لە گرفت و كێشەكان و باشترە رووبەڕوویان 
ببیتــەوە و چارەیــان بكەیــت. كاتێــك كەســێك لێــت 
تــۆی مەبەســتە، هەوڵــی  بەرژەوەنــدی  و  نزیكــە 
دوورخستنەوەی مەدە. بڕیارەكانت ماوەیەكە تووشی 
گرفتت دەكەنەوە، بۆیە جوانتر بیر بكەرەوە و ئینجا 

كاریان بۆ بكە. 

- ئاو و ئاگر
رەنگە ئەو پرســیارە بە مێشــكی زۆربەماندا هاتبێت، ئاخۆ 
بــۆ ئــاو گــڕ ناگرێــت، لــە كاتێكــدا دەتوانیــن ئاگــر بــە ئاو 
بكوژێندرێتەوە، هەروەها دەشــزانین ئاگر بە ئۆكســجین زیاتر 
دەبێ و ئاویش لە ئۆكســجین و هەیدرۆجین پێكدێ، یان بۆ 
ئەو ئۆكسجینەی ناو ئاو ئاگر ناگرێت، تەنانەت هەیدرۆجین 
لــە چەكــی ناوكــی و ئەتۆمیــش بەكاردەهێندرێت، بــا لێرەوە 
وەڵامەكــەی بزانیــن: بەهۆی ئەوەی ئــاو لە دوو گەردیلەی 
هایدرۆجیــن و یــەك گەردیلەی ئاو پێكدێت كە هێماكەشــی 
)H2O(یە، كاتێك لە هەر ماددەیەكی سرووشتی دوو توخم 
لە پێكهاتەی ماددەیەكەوە بەیەكەوە دەبن، وێڕای ئەوەی ئەو 
دوو توخمە پێچەوانەی یەكترن لە هێزدا، بۆیە هەر یەكە هێز 
و توانای یەكتری دەبەن تا ماددەكە دروست بكەن، مەبەست 
لەوەش هەیدرۆجینەكە ئۆكسجینەكانی نێو ئاو جێگیر دەكات 
و ئۆكسجینیش ناهێڵێت هەیدرۆجینەكان بە هێزی خۆیان كار 
بكەن، بەم چەشنەش پێكهاتەی ئاو یەكسان دەبێ لە رووی 

فیزیایی و كیمیاویدا.

زۆربــەی خانمانــی تازە پێگەیشــتوو، حەز بە ســەیركردنی 
فیلمەكانــی ئەنیمەیشــن و كارتۆنــی دەكــەن، بــە تایبــەت 
ئەوانــەی باســی چیرۆكــی خەیاڵــی و ئەفســوناوی و كچە 
شــا و شانشــینەكان دەكات، تەنانەت هەندێكیشیان جار جارە 
لاسایی ئەو كارێكتەرانەی نێو فیلمەكان دەكەنەوە، وەكو ئەو 
كچــە مالیزییــەی، تــا ئێســتا توانیویەتی لاســایی زۆربەی 
كارێكتــەرە پاڵەوانەكانی فیلمــەكان بكاتەوە، ئەو كچە ناوی 
)ســارا ســەواتی(یە و )18( ســاڵ تەمەنیەتــی تەنیــا بــە 
رێگەی ماكیاژكردنەوە، شێوەی خۆی وەك شێوەی زۆربەی 
ئەو كەســانەی نێو فیلمەكان كردووە، خۆشــی بە )كچەشای 

لۆنــا( ناســاندووە، نــەوەك هــەر تەنیا 
رووخســاری، بەڵكو جلوبەرگیشــی 
نێــو  كەســایەتییەكانی  وەكــو 

فیلمەكانی لێكردووە.

لاسایی هەموو كارێكتەرەكان 
دەكاتەوە

بۆ زانیاریت


